Lumen ergo illud a fontana anima animatum, quod in carmine primo loco est
positum, de quo nos egimus, per totum, infinitum spacium fusum, supra Empyreum
guoque mundum Chaldeei, locabant. Quod uti vidimus Philo sopercoeleste astrum vocavit, et
Panaugiam, qua fons esset sensibilium syderum, a qua et Sol et Luna, et errantes,
et inerrantes stellee, quantum quaeque possit proprias haurirent luces. Et Proclus de eodem
scripsit.

“Sol supramundanus existens, fontes emittit luminis. Et maxime mystici
sermones, universitatem eius, in supermundanis esse tradiderunt. Ibi enim est solaris mundus.
Et universum lumen. Ut Chaldeorum fama dicunt, et ego sum persuasus.”

Universitas ergo tota luminis, que et super ccelestis aster, et supramundanus Sol, et
solaris mundus est dictus, est supra Empyreum ccelum. Quod equidem dogma
comprobavit etiam Eustathius Antiochenus episcopus, dum sacram genesin exponens, hac
scripsit verba.

“Extra vero coelum, esse lumen umbra carens, et incorruptibile, et eternum, in quo Angeli
degunt. De quo Salomon. Lumen iustis in &ternum. In quo et qui bene vixerunt, requiescunt.
Intelliges autem huius oeconomiam ex manifesto exemplo. Quod lumen inextinguibile,
exteram coeli regionem circumlustrat. Internam vero caligo obtinebat, antequam lumen esset
factum.”

Hoc autem lumen supra omnes septem Chaldeeorum mundos, ait Proclus,
veluti unitatem, et monadem fuisse ante Trinitatem Empyrei, &therei, hylaei. Omnis
enim multitudo a sua est unitate. Sed coram hanc rem ex eius sententia explicemus.
Simplicio referente Commentariis suis in Aristotelis tractatum de loco.

“Videntur autem, et centra mundi totius, tamquam unius in hoc esse fixa. Nam si oracula,
mundi materialis centra, in eo qui supra eum est, s&there infixere, proportione ascendendo,
supremi mundorum centra in hoc lumine dicemus esse stabilita. Num, vero lumen hoc
primum, imago est Paterni profundi? Et ob id supramundanum est, quoniam et illud?”

Post autem nonnulla hac adiungit:

“Maxime vero ex divina traditione. Siquidem et Empyreum, per &therem, et &thera dicit per
materialem penetrare. Et si quaternitates, et hebdomada omnes intellectuales, fontanum
habent ordinem, et ideo Empyream habeat prasidentiam, continentur nihilominus mundis:
utpote Empyreo per omnes penetrante”.



